
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
地、 সবুজ পত্ৰ zY, ov9Rq
এর মধ্যে আমাদেরও একটা সুখ আছে-আমাদেরই এবার জিৎ-যে আইন ওদের সকলের চেয়ে বড় শক্তি সেই আইনকে আজ আমরা ধূলিসাৎ করেচি, এতদিন ওরা রাজা ছিল আজ ওদেরও আমরা ডাকাতি ধরাব । একথা ইতিহাসে কেউ লিখবে না। কিন্তু এ কথা চিরদিন আমাদের মনে থাকবে ।
এদিকে কাগজে কাগজে অখ্যাতিতে আমি বিখ্যাত হয়ে পড়লুম। শুনচি চক্ৰবৰ্ত্তাদের এলাকায় নদীর ধারে শ্মশানঘাটে দেশসেবকের দল আমার কুশপুত্তলী বানিয়ে খুব ধুম করে সেটাকে দাহ করেচে-তার সঙ্গে আরো অনেক অপমানের আয়োজন ছিল । এরা কাপড়ের কল খুলে যৌথ কারবার করবে বলে আমাকে খুব বড় শেয়ার কেনাতে এসেছিল। আমি বলেছিলুম, যদি কেবল আমার এই ক'টি টাকা লোকসান যেত খেদ ছিল না, কিন্তু তোমরা যদি কারখানা খোল তবে অনেক গরীবের টাকা মারা যাবে এই জন্যেই আমি শেয়ার কিনব না।
কেন মশায় ? দেশের হিত কি আপনি পছন্দ করেন না ? কারবার করলে দেশের হিত হতেও পারে, কিন্তু দেশের হিত করব বল্লেই ত কারবার হয় না। যখন ঠাণ্ড ছিলুম। তখন আমাদের ব্যবসা চলেনি,-আর ক্ষেপে উঠেচি বলেই কি আমাদের ব্যবসা হুহু করে চলবে ?
এক কথায় বলুন না। আপনি শেয়ার কিনবেন না। কিনব যখন তোমাদের ব্যবসাকে ব্যবসা বলে বুঝব। তোমাদের আগুন জ্বলচে বলেই যে তোমাদের হাঁড়িও চড়বে সেটার ত কোনো প্ৰত্যক্ষ প্ৰমাণ দেখচিনে ।

		 এই পাতা শেষ সম্পাদিত হয়েছে ২১:৫৮টার সময়, ১২ ফেব্রুয়ারি ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

